
Gwamnatin Amirka Ta Kaddamar Da Shirin Rarraba
Gidan Sauro Mai Magani A Jihar Nasarawa

v

Jummai Ali Agara ce, uwargidan Mukaddashin Gwamnan Jihar Nassarawa, ke
miga kyautar gidan sauro mai feshin magani, ga wadanda suka halarci bikin, a
ranar 15 ga watan Maris, a garin Lafia. Gidan sauron na daga cikin gidajen sauro
miliyan daya da dubu 600, da aka bai wa jihar, ta hannun Shirin Magance
Zazzabin Malaria, na Shugaban Kasar Amirka, (PMI).

A ranar 16 ga watan Maris, gwamnatin Kasar Amirka, ta aiwatar da Shirin
Magance Zazzabin Malaria, na Shugaban Kasar Amirka, (PMI), tare da hadin
gwiwar Hukumar Ci Gaban Kasashen Duniya, ta Kasar Amirka, (USAID), da
Cibiyar Kula da Rigakafin Cututtuka, (CDC), na rarraba gidajen sauro har miliyan
daya da dubu 600, a Jihar Nasarawa.



Gidajen sauron, wadanda ka Kiyasta kudadensu, ya zuwa jimlar dolar Amirka
miliyan hudu da dubu 500, za a rarraba su ne, ga dukan Kananan hukumomin dake
jihar. Gwamnatin Amirka, ta kuma wadata Karin dolar Amirka miliyan daya,
domin gudanar dabarun aikin, ciki har da safarar gidajen sauron, da janyo hankalin
al’'umma, da kuma horar da ma’aikata, game da irin yadda za a rarrraba gidajen
sauron. Wadannan gidajen sauron, da kuma dabarun, za su taimaka wajen rarraba
wadannan kyaututtuka, daga Al’'ummar Kasar Amirka, ga jama’ar Jihar Nasarawa.

A kowace shekara, shirin na PMI, na taimaka wa jihohi biyu, zuwa uku, na
Nijeriya, da irin wannan gangamin — A shekarar 2017, shirin na PMI, ya tallafa wa
jihohin Kogi, da Sokoto, da kuma Adamawa. Manufar hakan, shine don a Kara
kutsa kai ga magance cututtukan da suka danganci zazzabin malaria, da Kara
matsin lamba kan rigakafin, a kowane gida — musamman, na talakawa, — da kuma
jaddada dorewar kashe kudaden da za su tabbatar da dawowar bunKasar tattalin
arziki. Cutar ta malaria, na daya daga cikin manyan cututtukan dake kashe Kananan
yara, a Nijeriya, musamman, a lokacin damina, sa’ada sauron ke saurin hayayyafa.

“Kawar da cutar malaria, a Jihar Nasarawa, da ma daukacin Nijeriya, al’amari ne
mai yiwuwa, idan muka hada hannun cimma nasarar haka,” in ji Stephen Haykin,
Darektan Hukumar ta USAID, a Nijeriya.

Tun shekarar 2011, hukumar ta USAID da cibiyar ta CDC, ke tallafa shirin na
PMI, wajen samar da fiye da gidajen sauro miliyan 31, domin rarrabawa, da kuma
ganin ya isa ga mutane fiye da miliyan 60.

Tun kuma shekarar ta 2011, gwamnatin Kasar Amirka, ke kashe fiye da dolar
Amirka miliyan 420, domin shawo kan cutar ta malaria, a Nijeriya.

Fiye da kashi 50, cikin 100, na kudaden da gwamnatin ta Kasar Amirka ke
bayarwa, don magance cutar ta malaria, suna tafiya ne wajen samarwa, da kuma
rarraba gidajen sauron da aka yi wa feshin magani, da kayayyakin gwajin cutar ta
malaria, da kuma magungunan cutar ta malaria. Bugu da Kari, gwamnatin Kasar ta
Amirka, na tallafa kan bayar da shawarwari, da kuma janyo hankulan taimaka wa
al’'umma, kan yin barci, a cikin gidan sauron, a kowane dare, da kuma horar da
ma’aikatan aikin jinya, game da bincikar cutar ta malaria, kafin magance ta.



Domin Karin bayanai, a tuntubi shafin yanar-gizo mai suna: abujadoc(@usaid.gov.

Game da Hukumar ta USAID: Hukumar USAID, na hada hannun kawo karshen
zogin talauci, da nuna juriya, da taimaka wa Kungiyoyin mulkin demokradiyya,
yayinda take inganta harkokin tsaro da kuma wadata. A hadin gwiwarta da
Nijeriyva, Kasar Amirka, na Karfafa daidaituwar harkokin kyautata jin dadin
rayuwa, ta hannun ayyuka, da kuma tallata wa kamanta gaskiya, da adalci ga kashe
kudaden al’'umma, da kuma inganta samar da Karin kasuwannin da suka shafi

tattalin arziki, da bunKasa Karfin Nijeriya, a yanki, da kuma hadin kan harkokin
ciniki.

